
Леў Эпштэйн
Граф Бенядыкт Тышкевiч – адзін з піянераў беларускай фатаграфіі

Граф Бенядыкт Тышкевiч моцна захапляўся фатаграфiяй. У 1876 годзе, калi толькi нарадзiўся славуты беларускi фотамастак Ян Булгак, Бенядыкт ужо ладзiў персанальную выставу ў Фiладэльфii. У сваiм маёнтку Вялава (сённяшнi Валожынскi раён) ён збудаваў адмысловы павiльён з вялiзнымi вокнамi (тагачаснае фатаграфаванне вымагала шмат святла) i лабараторыю для друкавання здымкаў. Граф, якi быў шалёна багатым, меў маёнткi ў Беларусi, Лiтве, Польшчы, Францыi — захапляўся простымi людзьмi, што атачалi яго. Захапляўся вопраткай беларусаў, рысамi твару, постацямi, характарамi, прадметамi побыту. На ягоных картках сяляне паказаныя годна, прыгожа, без савецка-стэрэатыпных драных лапцяў i каўтуна ў валасах.
У 1993 годзе супрацоўнікi Музея Нiсэфора Ньепса з французскага горада Шалон-на-Соне амаль выпадкова набылі гэтыя 86 здымкаў на Блышыным рынку Парыжашпацыравалi па Блышыным рынку Парыжа.

Прыкметна, што доўгi час пасля набыцця здымкаў яны былi ў Музеi Ньепса неатрыбутаваныя. І паколькi некаторыя фоткi Тышкевiч падпiсаў як "лiтоўскi касцюм" (ужываючы слова "Лiтва" ў тагачасным разуменнi — гэта значыцца, i Беларусь таксама) — звярнулiся ў Лiтву. "Наш, наш, давайце!.." — адгукнулiся лiтоўцы i зладзiлi выставу ў Вiльнi ў 2000 годзе. На той выставе пабываў беларускi мастацтвазнаўца Сяргей Харэўскi, які і паспрыяў таму, каб пра ўнікальны альбом даведаліся ў Беларусі.

